K kutxabank cajasur®

KUTXABANK TXARTELEN SUSTAPEN KANPAINA: “2025EKO
GABONETAKO ZOZKETA — FIFA WORLD CUP 2026”

1.- Zertan datza ekimen hau?

KUTXABANK SAk (aurrerantzean, Kutxabank edo Bankua) estatu mailako sustapen-kanpaina
bat egingo du, «2025EKO GABONETAKO ZOZKETA — FIFA WORLD CUP 2026» izenekoa
(aurrerantzean, Sustapena). Kanpaina horretan, 18 urte baino gehiagoko pertsona fisiko
guztiek parte hartu ahal izango dute, Kutxabanken bezero badira eta oinarri hauetan ezarritako
baldintzak betetzen badituzte.

Zozketaren xede bakarra publizitatea eta promozioa egitea da, eta, parte hartzen baduzu, ez
duzu kostu gehigarririk izango.

2.- Zer sari jaso dezakezu sustapen honetan parte hartzeagatik?
Sustapen honek sari hauek izango ditu:

2 sari emango dira, sari bakoitza bina pertsonarentzako bidaia, FIFAren 2026ko Munduko
Kopaz gozatu ahal izateko. Sariak, zehazki, hau barne hartuko du:

- 4 gau, 4 izarreko hotel batean

- 1. kategoriako 2 tiket, Espainiak FIFA World CUP 2026ren taldekako fasean jokatuko
duen partida baterako.

- Nazioarteko hegaldiak, Madrildik helmugako hirira.

- Aurreordainketako VISA txartela, 600 dolarreko (USD) balioa duena.

- Helmugan joan-etorriak (aireportutik kasuan kasuko hotelera)

- Ekitaldiari loturiko joan-etorriak (hoteletik kasuan kasuko estadiora).

- Eguneko gosaria.

- Merchandisinga, 400 dolarreko (USD) balioa duena.

- Kultura-jarduera.

- VISAren harrera hotelean eta bidaia-laguntzaileak.

Zerrenda horretatik kanpoko gastu oro saridunaren eta harekin doanaren kontura izango da.

Kanpaina hau “ZOZKETA: PLAY STATION 5 SLIM STANDARD - KORNER TXARTELAK 2025”
sustapenarekin bateragarria da. Beraz, bi sustapenetan saritu zaitzakete bietako oinarrietan
ezarritako betekizun partikularrak betetzen badituzu, salbu eta sustapen horietan kontrakoa
adierazten bada.

3.- Zein egunetan egingo da ekitaldia?

Gaur egun, ez da zehaztu sustapen honen sariak barne hartzen duen ekitaldia noiz eta non
egingo den. Eskuragarri dagoen informazioaren arabera, ekitaldi hori 2026ko ekainetik
uztailera bitartean izango da ziurrenik, baina oraindik ez dago jakiterik, ez data zehatza, ez
hiria. Ekitaldiaren data eta lekua FIFA World CUPen zozketa ofizialean zehaztuko dira, zeina
abenduaren 5erako iragarri baita. Behin zozketa eginda, zehatz jakingo dira, bai partidaren
data, bai partida jokatuko den herrialde anfitrioiko hiria (Estatu Batuak, Kanada edo Mexiko).

Ondorioz, sariaren balio ekonomikoa bidaia-kostuekin zuzenean lotuta dagoenez (gehienbat
hegaldiekin), gaur-gaurkoz ezin da sariaren balioespen ekonomiko zehatzik egin. Hala ere,
parte-hartzaileak balioespen horren berri jasoko du saria berariaz onartu baino lehen, eta
balioespen hori propio egindako informazio-fitxan adieraziko da, parte-hartzaileak saria
onartzearen ondorio fiskalei buruzko informazio garrantzitsu guztia izan dezan.

Arrazoi tekniko, sanitario, ezinbesteko edo Kutxabanken borondatearekin zerikusirik ez duen
beste edozein arrazoirengatik bidaia ezin bada aurreikusitako epearen barruan egin,
Kutxabankek bidaia bertan behera uzteko, ezeztatzeko edo beste data jakin batera aldatzeko
eskubidea izango du, eta Kutxabankek ez du inolako erantzukizunik izango. Kasu horretan,
saridunak ez du inolako konpentsaziorik jasotzeko eskubiderik izango.

Era berean, Kutxabankek ez du inolako erantzukizunik izango saridunak eta harekin doanak
bidaian zehar izan ditzaketen kalte-galerak direla eta.

4.- Zenbateko iraupena du sustapenak?
Sustapenak 2025eko abenduaren letik 2026ko otsailaren 15era arte iraungo du, biak barne.

Oinarriok Bilboko Vicente M2 Arenal Otero notario jaunaren aurrean gordeko dira. Zozketa
notario beraren aurrean egingo da, 2026ko martxoaren 17an edo data horretatik aurrera
lehenbailehen, adierazitako egunean egitea materialki ezinezkoa bada. Hala izanez gero,
aldaketaren berri emango dizugu.

Kutxabankek bertan behera utzi ahal izango du sustapen hau, eta baliogabetu edo haren
baldintzaren bat aldatu ahal izango du, baldin eta, arrazoi teknikoak, sanitarioak,
ezinbestekoak edo bere borondatearekin zerikusirik ez duen beste edozein arrazoi tarteko,
sustapena ezin bada normal garatu. Horren ondorioz ez da inolako erantzukizunik sortuko.
Hala bada, ahal bezain laster jakinaraziko dugu sustapenaren oinarri eta baldintza berriak zein
diren, edo sustapena baliogabetu dela.

Era berean, Kutxabankek ez du inolako erantzukizunik hartuko bere gain, saridunak saria jaso
ezin badu Kutxabankekin zerikusirik ez duten arrazoiengatik.

5.- Zer baldintza bete behar dituzu sustapen honetan parte hartzeko?

Sustapen honetan 18 urtetik gorako pertsona fisiko guztiek har dezakete parte, Kutxabankeko
bezero badira eta zozketaren egunean baldintza hauek betetzen badituzte:

e Gutxienez, aurrezki-kontu eta pertsona fisikoentzako finantza-txartel aktibo hauetako
baten titularra izatea Kutxabanken (sustapen honetan parte hartu ahal izango da, hala
Kutxabank txartelekin nola Cajasur txartelekin):

- Kutxabank txartelak: Visa Classic, Urrezko Visa, Urrezko Visa Dual, Urrezko Visa
Profesionala, Visa Infinite, Visa Platinum, Visa Dual, Visa Dual Profesionala, Visa
Dual Korner, Visa Dual K26, Visa Dual K26+, Visa Dual %100, Visa Dual Nagusi, Visa
Nakar, Partaide Visa, Visa Dual Real Sociedad, Zordunketa Visa, Visa Debit
Profesionala, Visa Debit Korner, Visa Debit K26, Visa Debit K26+, Visa Debit 100%,
Visa Debit Nagusi, Visa Debit Real Sociedad eta Visa Extra.

- Cajasur txartelak: Visa Debit, Visa Debit Red, Visa Debit Korner, Visa Debit
Profesional, Visa Classic, Visa Oro, Visa Oro Dual, Visa Oro Profesional, Visa Dual,
Visa Dual Profesional, Visa Dual Korner, Visa Dual Red, Visa Solidaria.

e 2025eko abenduaren letik 2026ko otsailaren 15era bitartean, biak barne, ezeztatu
gabeko erosketak eginda izatea, eta horien zenbateko metatua gutxienez 300 eurokoa
izatea. Zenbateko hori parte hartzen duzun txartel guztiekin egindako kontsumoaren
guztizkoa da.

Parte-hartzaile bakoitzari aukera edo partaidetza bat emango zaio atal honetan aipatutako
txartel guztiekin kontsumitutako 300 euroko, kontuan hartuta kreditu-txartelekin edo txartel
dualekin egindako kontsumoak balio bikoitza izango duela. 300 euroko gutxieneko zenbateko
metatua kalkulatzeko, titularra zaren (zure NANarekin horretarako egindako fitxategi
informatikoan identifikatuta) txartel guztiekin egindako kontsumoa batuko da, zure txartel
kopurua edozein dela ere. Parte-hartzaile bakoitzari aukera edo partaidetza bat emango zaio,
bere NANaren kontsumo globalean metatutako 300 euroko, atal honetan aipatutako txartel
guztiak kontuan hartuta.

Pertsona bakoitzak sari bakarra jaso dezake. Zenbait aukerarekin parte hartzen baduzu, eta
aukera batekin baino gehiagorekin lortzen baduzu saria, saritutako lehen aukerari dagokion
saria baino ezin izango duzu eskuratu.

6.- Nor dago sustapen honetatik kanpo?

e Kutxabankeko langileak.

e Bankuak, sustapenak iraun bitartean eta saria jaso artean, sustapenetik kanpo utzi ahalko
ditu bankuan saldo zordun mugaeguneratuak dituzten pertsonak, hau da, saldo
negatiboak dituztenak.

e Datu pertsonalak babesteko araudiaren arabera publizitatetik kanpo uzteko eskatu duten
pertsonak eta jakinarazpen komertzialetatik kanpo uzteko fitxategi komun batean
daudenak.

7- Zein da sustapenaren mekanika?

Parte-hartzaile bakoitzari aukera edo partaidetza bat emango zaio 5. puntuan aipatutako
txartelekin kontsumitutako 300 euroko.

Txartelekin egindako kontsumoa kalkulatzeko, titularra zaren zordunketa-txartelekin eta
kreditu-txartelekin/txartel dualekin egindako ezeztatu gabeko erosketa guztiak zenbatuko dira,
gutxieneko zenbatekoa 300 eurokoa izanik. Partaidetzak kalkulatzeko, kreditu-txartelen/txartel
dualen bidez egindako erosketen kasuan, zenbatekoen bikoitza zenbatuko da.

Hau da, bezero batek 250 euroko erosketa egiten badu bere zordunketa-txartelarekin, eta 100
eurokoa bere kreditu-txartelarekin/txartel dualarekin, honela egingo da kalkulua: 100+(2*250)
= 600 €. Beraz, 2 partaidetza emango zaizkio. Zatidura horren emaitza zenbaki oso bat da
(dezimalak biribildu gabe), eta adierazten du zenbat aukerarekin parte hartzen duzun
zozketan.

«Aukerak» hurrenez hurren zenbakituko dira, 1 zenbakitik hasita eta bezeroen NAN-
zenbakiaren arabera ordenatuta.

Kutxabankek sustapen honetan parte hartzea ahalbidetzen dizuten baldintza guztiak betetzen
dituzula egiaztatuko du. Fitxategi informatiko bat egingo da, datu hauek jasota: bezero (NAN)
bakoitzaren kontsumoa eta bezero bakoitzari esleitutako aukera kopurua, titularra den txartel
guztiekin egindako kontsumo globalaren arabera, baldin eta oinarriotan ezarritako baldintzak
betetzen badituzte. Aukera bakoitza bezeroak (NAN jakin batek) egindako kontsumoari lotuta
dago; partaidetza bat kontsumitutako 300 euroko, sustapen honetan parte hartzeko erabili
dituen txartel guztiak kontuan hartuta.

Zozketa honen oinarriak eta fitxategi informatikoa Bilboko Vicente M2 Arenal Otero notarioaren
aurrean gordeko dira.

Zozketa notario horren aurrean egingo da, 2026ko martxoaren 17an edo data horretatik
aurrera lehenbailehen, adierazitako egunean egitea materialki ezinezkoa bada. Hala izanez
gero, aldaketaren berri emango dizugu.

Fitxategi hori hilabetez gordeko da, zozketa egiten den egunetik zenbatzen hasita,
interesdunek egiaztatzeko.

Zozketa egiteko, notarioak ontzi batetik zenbaki bat aterako du, esleitutako lehen zenbakiaren
eta azken zenbakiaren artean egongo dena, atal honetan adierazitakoaren arabera. Zenbaki
hori izango da lehen aukera saritua.

Saritutako beste aukera eta, ondoren, erreserbako 5 aukerak lortzeko, lortutako zenbakiari
zenbaki hau gehituko zaio, prozedura informatikoen bidez: fitxategian erregistratutako
aukeren guztizko kopurua zati sarien guztizko kopurua (2) gehi erreserben kopurua (5); hau da,
zati 7. Zatidura beherantz biribilduko da (zenbaki osoa; dezimalak kenduta), aukera saritu
guztiak lortu arte (modalitate honetan, aukera 1). Adierazitako eragiketa egiten jarraituko da
erreserba-aukerak lortzeko (5). Ondorio horietarako, fitxategiaren amaierara iritsiz gero,
erregistratu den lehen aukeratik jarraituko da kalkulua egiten, saritutako (2) eta erreserbako
(5) aukeren kopurua osatu arte. Erreserbakoak atera diren hurrenkeraren arabera hartuko dira
halakotzat.

Pertsona bakoitzak sari bakarra jaso dezake. Zenbait aukerarekin parte hartzen baduzu, eta
aukera batekin baino gehiagorekin lortzen baduzu saria, saritutako lehen aukerari dagokion
saria baino ezin izango duzu eskuratu.

8. Nola jakinarazi eta emango dizugu saria?

Ondorio guztietarako, zerga-ondorioak barne, gutunez, telefonoz, posta elektronikoz edo
Bankuari harremanetarako eman diozun beste edozein bitartekoren bidez jakinaraziko dizugu
saria emango zaizula.

Zozketa egin eta zazpi (7) egun naturaleko epean ezin bagara zurekin harremanetan jarri
zozketaren emaitzaren berri emateko, Kutxabank ez da horren erantzule izango, eta erreserbei
automatikoki esleitu ahal izango die saria, erreserben hurrenkerari jarraituz.

Saria egokitzen bazaizu, onartu duzula baieztatu behar duzu. Horretarako, onespen-fitxa sinatu
beharko duzu, saria jakinarazi eta hurrengo bost (5) egun naturaletan. Saria onartzeak, beraz,
lege-oinarriok onartzen dituzula adieraziko du. Kutxabankek ez badu epe horretan
jakinarazpenik jaso, sariari uko egin diozula pentsatuko da, eta Kutxabankek zilegi izango du
saria erabiltzea.

Kutxabankek egoki deritzon moduan emango dizugu saria.

Ezin izango duzu saririk jaso zozketaren egunean ezeztaturik badituzu sustapen honetan parte
hartzeko aukera ematen zizuten kontratuak.

Saria esleitzeko, oinarri hauetan ezarritako baldintzak bete beharko dituzu. Kutxabankek
sustapenetik kendu ahal izango du sustapenaren oinarriak bete ez dituen edozein parte-
hartzaile, justifikatutako arrazoiengatik.

Ekitaldi honen kanpoko antolaketa-eskakizunak direla-eta, bidaia-data baino gutxienez sei (6)
aste lehenago eskuratu beharko da irabazleen berrespena. Irabazlearen berrespena behar
bezain garaiz jasotzen ez bada, edo saria eman gabe geratzen bada erreserba kopurua agortu
delako, Kutxabankek saria erabiltzeko eta emateko eskubidea izango du.

9.- Saria aldatzea

Sustapen honen xede den saria ezin da inola ere aldatu, moldatu edo konpentsatu.
Kutxabankek saria ordeztu ahal izango du, horretarako bidezko edo ezinbesteko arrazoirik
badago.

10.- Sariari uko egitea

Sariari uko egin diezaiokezu, baina ezin diozu beste norbaiti eman. Kasu horretan, zozketaren
hurrengo erreserbari eskainiko zaio.

Sariari uko egin nahi badiozu, idatziz jakinarazi behar diozu Bankuari, sariaren berri jaso eta
hurrengo bost (5) egun naturaletan, eta duzu inolako konpentsaziorik jasoko. Kutxabankek ez
badu epe horretan jakinarazpenik jaso, sariari uko egin diozula pentsatuko da, eta Kutxabankek
zilegi izango du saria erabiltzea.

11.- Datu pertsonalak babestea

Sustapenean parte hartzeak esan nahi du Kutxabanken Informazio Sisteman sartuko direla
parte-hartzaileen datu pertsonalak, partaidetza kudeatu ahal izateko.

Saridunaren izena, abizenak eta/edo irudi pertsonala xede gehigarri bakarrekin tratatuko dira:
edozein publizitate- eta/edo sustapen-jardueratan eta zernahi bitarteko, euskarri edo
formatutan erreproduzitzeko, erabiltzeko edo zabaltzeko bakar-bakarrik. Jarduera horiek,
bestalde, ez dute emango inolako eskubiderik ordainsari edo onurarik jasotzeko, baldin eta
saridunaren edo, kasuaren arabera, haren legezko ordezkariaren berariazko baimena badago.

Era berean, jakinarazten da aukeran dela erreklamazio bat aurkeztea kontrol-agintaritzan,
noiznahi eta datu pertsonalen tratamenduarekin lotutako edozein eztabaidarekin loturik, eta
aukeran dela, orobat, datuak eskuratzeko, zuzentzeko, ezabatzeko, aurka egiteko, tratamendua
mugatzeko eta eramangarritasunerako eskubideak baliatzea, bai eta datu pertsonalei buruzko
erabaki indibidual automatizatuen xede ez izatekoa ere. Eskubide horiek idatziz baliatu ahal
izango dira, eta, horretarako, Kutxabanken helbide sozialera idatzi behar da, edo
info@kutxabank.es helbide elektronikora, bestela. Bi kasuetan, nortasuna egiaztatzeko agiria
erantsi beharko da, beharrezkoa izanez gero.

Uste baduzu zure datuak ez ditugula araudiaren arabera tratatu, jarri harremanetan Datuak
Babesteko Ordezkariarekin, dpo@grupokutxabank.com helbidean.

12.- Zein da zure sariaren tratamendu fiskala?

Saridunaren konturakoa izango da kanpaina honetako sarien ondorioz ezarritako edozein
zerga-karga.

13.- Oinarriak kontsultatzea

Sustapen honetan parte hartzen baduzu eta saria onartzen baduzu, oinarriok onartzen dituzu,
entitateak haren mekanika zehazteko ezarritako baldintzei eta zure berariazko baimenik behar
ez duten alderdiei dagokienez. Kutxabankek Sustapenaren oinarriak urratzen dituzten
erabiltzaileak deskalifikatu ahal izango ditu; adibidez, Sustapen honetan parte hartzeko aukera
ematen zioten produktuak ezeztatuta. Oinarri hauek bezeroen eskura egongo dira
www.kutxabank.es eta www.cajasur.es webguneetan.

Bilbon, 2025eko azaroaren 28an



